
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পিতামহের চারি পুত্রের মধ্যে কেবল কনিষ্ঠ, আমার পিতৃদেব বর্ত্তমান ছিলেন। তিনি তাহার ভ্রাতুষ্পপুত্রদিগকে লইয়া কলিকাতায় বাসা ভাড়া করিয়া থাকিতেন। ইংরেজী শিখাইবার জন্য তিনি আমাকে হেদোর স্কুলে পাঠাইয়াছিলেন। তখন আমাদের বাসা শিমলার বাজারের প্রায় সম্মুখে । সুতরাং ঐ স্কুলের অত্যন্ত নিকটে ছিল বলিয়াই বোধ হয় তথায় পাঠাইয়াছিলেন। খৃষ্টানদিগের স্কুল, হয় তা আমাকে খৃষ্টান করিয়া ফেলিবে, আমার সর্বদা এই ভয় হইত। আমাদের মাষ্টার নস্য লইতেন। তঁহার ছাতে একটি নস্য দান থাকিত। আমি মনে করিতাম, উহাতে গোমাংস আছে। কবে জোর করিয়া আমাকে খাওয়াইয়া দিবে। আমার স্বৰ্গীয় পিতামহীর নিকট এই কথা বলিয়াছিলাম। ছয় মাস মাত্র হেদোর স্কুলে রাখিয়া পিতা আমাকে ওরিয়েণ্টল সেমিনরির শাখা স্কুলে ভর্ত্তি করিয়া দিয়াছিলেন। ওরিয়েণ্টল সেমিনারি স্বৰ্গীয় গৌরমোহন আঢ্যের প্রতিষ্ঠিত । তখন বড়ই প্রসিদ্ধ, এখন খর্ব হইয়াও সুন্দরভাবে পরিচালিত। তখন উহার দুই তিনটি শাখা ছিল--একটী কলিকাতায়, উহারই নিকটে, আর একটী ভবানীপুরে, আর একটী বেলঘরিয়ায়। মূল ও শাখা স্কুল কয়টাতে বোধ হয় দেড় হাজার বালক শিক্ষালাভ করিত। মূল স্কুলে ইংরাজী সাহিত্যের বড়ই আদর ছিল। তেজন্য উহার যেরূপ প্রসিদ্ধি ছিল, বোধ হয়। কলিকাতায় আর কোন স্কুল বা কলেজের সেরূপ প্রসিদ্ধি ছিল না । অঙ্ক ও বাঙ্গালায় তত মনোযোগ ছিল না। এণ্টন্স ক্লাসে উঠিবার এক বৎসর পূর্বে শাখা স্কুল হইতে মূল স্কুলে গিয়াছিলাম। তাহার কারণ, হেড মাষ্টার মহাশয়কে দুই চারিটা কথার অর্থ জিজ্ঞাসা করিয়াছিলাম, তিনি অর্থ জানিতেন না, আমাকে নিরন্ত করিবার জন্য চড় মারিয়াছিলেন । তখন আমার Pope's Iliad পড়া হইয়া গিয়াছিল। মূল স্কুলের প্রধান শিক্ষক স্বৰ্গীয় কৈলাসচন্দ্র বসু মহাশয় ( বিবাহবিভ্রাট প্রণেতা আমার স্নেহাস্পদ অমৃতলালের পিতা ) আমাকে এত ভালবাসিতে লাগিলেন যে, আমার ক্লাসের কয়েকটা ছেলে আমাকে তাড়াইবার জন্য প্রতিদিন টেবিল চাপড়াইয়া আমাকে বিদ্রুপ করিয়া গান গাহিত । আমি চুপ করিয়া শুনিতাম-একটী কথাও কাহিতাম না, কৈলাসবাবুকেও কিছু বলিতাম না । গানের গোড়াটা মনে আছে
“চতুরঙ্গের কিবা ছিরি মারি হায় হায় পেট মোটা গলা সরু, বেটা যেন বামনের গরু ৷” তাহারা দিন কতক এইরূপ করিয়া আপনারাই পলাইয়া গেল। তখন ভুলের স্বাপয়িত গৌরমোহন আঢ্য লোকান্তরিত হইয়াছিলেন। তাহার কনিষ্ঠ • হরেকৃষ্ণ আচ্য মহাশয় ভুলের অধিকারী ও অধ্যক্ষ জ্যেষ্ঠেয় কীর্তি রক্ষণে বড়ই ষত্বশীল
উচ্চ শ্রেণীতে তিনি বড় বড় ইংরাজ ইউরোপীয় শিক্ষক নিযুক্ত কৰিতেন। প্রসিদ্ধ

		 এই পাতা শেষ সম্পাদিত হয়েছে ০৬:৩৯টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

